
HELGI EIDESGAARD TB
1-1 er góðkent! Og Siggi avgreiddi 
uppgávuna, hann fekk, og takk 
skal hann hava fyri tað. Vónandi 
verður hann eisini at síggja við 
Stórá komandi ár! Forza TB! Get 
well, Adu!

RÓGVI HANSEN B68
Nú er bert ein 
møguleiki eftir

JOHN REID NYBO VÍKINGUR
Ein dystur millum 
okkum og FM, vit 
kunnu avgerađ 
tađ sjálvir. Kanska 
trøđini veksa 
inn í himmalin 

alíkavæl. Vit koyra á!
WLYV

JÓAN PAULI OLSEN SKÁLA
Nú er tað sligið 
fast við 10 
tummaseymi, 
Skála verður 
verandi í Effo 
deildini komandi 

ár. Go Skála.

FÓTBÓLTUR

gerðina um niðurflyting. 
Tað sektaðu innskifti Jann 
Martin Mortensen og 
Klæmint A. Olsen, og so flutti 
AB niður.

– Hetta var ikki dysturin, 
sum avgjørdi niðurflyting­
ina. Tað kostar plássið í bestu 
deildini, at vit hava staðið 
okkum so illa ímóti Skála, 
TB, ÍF og B68. Eitt nú endaði 
tað 2-2 á Toftum, eftir at vit 
leingi vóru frammanfyri 2-0, 
minnir AB venjarin Trygvi 
Mortensen á.

Sjáldsamt var tað, at tveir 
av teimum, sum vórðu skiftir 
inn á NSÍ liðið í gjár, vóru 
synir AB venjaran. Umframt 
ein av málskjúttunum, Jann 
Martin Mortensen, var tað 
17 ára gamli Mórits Heini 
Mortensen.

At AB er flutt niður ber við 
sær, at tað nú ikki eru aðrir 
møguleikar í høvuðsstaðnum 
at spæla í bestu deildini enn 
í gomlu feløgunum í Gunda­
dali. Spurningurin er, um tað 
beinanvegin fer at eydnast 
AB at reisa seg aftur:

– Tað valdast um, hvussu 
tað verður við lyklaspæl­
arunum, ið eru uppvaksnir 
í felagnum. Um teir halda 
fram, og tað verður lagt til 

rættis við ætlanum, ið fevna 
yvir fleiri ár, so fer tað at 
eydnast. Tá ið 14-15 spælarar 
verða skiftir út frá ári og 
til ár, so sæst tað sjálvandi 
aftur í úrslitinum, sigur AB 
venjarin Trygvi Mortensen.

Her verður hugsað um eitt 
nú Heðin Stenberg, Jónas 
Stenberg og Dion Splidt, 
sum tað sigst vera áhugi fyri 
í øðrum feløgum.

NSÍ liðformaðurin, 
Klæmint A. Olsen, fegnast 
um sigurin:

– Hjá okkum snýr tað seg 
um at enda kappingarárið 
virðiliga. Í fjør vunnu vit 
silvur við 54 stigum. Nú 
hava vit tryggjað okkum 
bronsuna. Tað verður torført 
á Toftum leygardagin, men 
um tað eydnast okkum at 
vinna, so verður úrtøkan 55 
stig ella eitt fleiri enn í fjør, 
staðfestir Klæmint A. Olsen.

Og kappingin um 
máltindin við Páll A. 
Klettskarð?

– Tað ræður um at vinna. 
Um eg verði toppskjútti 
hevur ikki størsta týdningin, 
men tað hevði sjálvandi verið 
góður eykavinningur.

 

Áskoðararnir 
skulu hava sítt
HB segði farvæl við heima­
vøllin við trivaligum 4-1 sigri 
á ÍF, sum fyrsta hálva tíman 
var illa skipað og vísti ikki 
serliga góðan hugburð. Tá 
avgjørdi HB við at skora trý 
mál. Seinni hálvleikur endaði 
1-1. Øssur Dalbúð skoraði 
tvær ferðir og er harvið HB 
toppskjútti við ellivu málum.

– Fyri okkum hevur tað 
stóran týdning at enda 
kappingarárið væl. Vit eiga 
nakrar trúfastar áskoðarar, 
ið fylgja okkum bæði heima 
og úti. Teir sóu ímóti ÍF, at 
tað í løtum fleyt heilt væl, 
og málini til 2-0 og 3-0, sum 
Bartal Wardum og Øssur 
Dalbúð skoraðu, vóru sannar 
perlur. Eisini í seinna hálv­
leiki spældu vit okkum til 
fleiri stórar møguleikar. 
Øssur Dalbúð var góður við 
fyrrverandi liðfelagarnar í ÍF, 
tí hann hevði møguleikar at 
skora kanska trý mál aftrat 
teimum báðum, ið hann 
skoraði, sigur HB venjarin 
Jan C. Dam.

Annar av ÍF venjarunum, 
Jákup Mikkelsen, ásannar, 
at fyrsti hálvi tímin var ikki 
góður:

– Tað sást, at liðfor­
maðurin og álitið í verjuni, 
Jan Ó. Ellingsgaard, var 
burturstaddur. Vit rættaðu 
upp á tingini, og tað var gott, 
at seinni hálvleikur endaði 
við javnleiki. Tað hevur 
stóran týdning, at endin er 
góður, og ímóti KÍ leygar­
dagin halda vit okkum at 
hava nógv at spæla fyri. Úr­
tøkan higartil er fimm stig 
fleiri enn í fjør, og vit ætla 
okkum uppaftur fleiri stig. 
Tá ið liðið er í onga manna 
landi, skal tað nógv til at seta 
seg upp. Tað avbjóðingina 
eiga vit undan síðsta umfari, 
staðfestir Jákup Mikkelsen.
møguleika beinanvegin, 
men Teitur Matras Gestsson 
bjargaði væl. Tá ið teir 
høvdu skorað, dovnaðu vit 
nakað. Eftir steðgin royndu 
vit at spenna álopsbogan, 
men tað eydnaðist ikki at 
spæla okkum til upplagdar 
málmøguleikar, sigur B68 
venjarin Eliesar Olsen, ið 
sigur seg vera væl nøgdan 
við verjupartin, eftir at 
tað tríggjar tær seinastu 
ferðirnar hevur ikki verið 
væl vorðið.

KÍ-B68 6-0 (1-0)
1-0: Súni Olsen 8.
2-0: Súni Olsen 46.
3-0: Páll A. Klettskarð 59.
4-0: Tórur Justesen 72.
5-0: Páll A. Klettskarð br 77.
6-0: Páll A. Klettskarð 87.
Dómari: Eiler Rasmussen

KÍ: Kristian Joensen – Sørmundur Kalsø, Jonas Flindt 
Rasmussen, Mayowa Oladele Alli (Ólavur Niclasen, 80.), 
Ísak Simonsen – Heðin Klakstein, Jákup B. Andreasen, Tórur 
Justesen (Dávid Langgaard, 72.), Hjalgrím Elttør – Súni 
Olsen (Niels Pauli Danielsen, 60.), Páll A. Klettskarð
Gult kort: Tórur Justesen, Dávid Langgaard
Venjari: Mikkjal Thomassen
B68: Ragnar Lindholm – Helgi Johannesen (Albert R. Johannesen, 65.), 
Jóhan Dávur Højgaard, Ari Johannesen, Niklas Poulsen – Otto Reinert 
Petersen, Jann Ingi Petersen, Óli H. Olsen, Leivur Højgaard (Damir 
Ibric Yüksel, 63.) – Michal Przybylski, Kristian Anton Andreassen
Gult kort: Óli H. Olsen, Helgi Johannesen, Otto R. Petersen
Venjari: Eliesar Olsen og Oddur Olsen
 
NSÍ-AB 4-1 (1-0)
1-0: Andri Benjaminsen 27.
2-0: Árni Frederiksberg 48.
2-1: Símin Hansen br 84.
3-1: Jann Martin Mortensen 85.
4-1: Klæmint A. Olsen 93.
Dómari: Petur Reinert 

NSÍ: Símun Rógvi Hansen – Tobias Olesen (Mórits Heini 
Mortensen, 80.), Monrad Holm Jakobsen, Per Langgaard, 
Einar Tróndargjógv – Nikolaj Køhlert, Betuel Hansen – Árni 
Frederiksberg, Petur Knudsen (Jann Martin Mortensen, 73.), 
Andri Benjaminsen (Jonleif Højgaard, 73.) – Klæmint A. Olsen
Gult kort: eingin
Venjari: Anders Gerber
AB: Heðin Stenberg – Sørin Samuelsen, Kári Nielsen, Dmitrije 
Jankovic, Jónas Stenberg (Sandri Færø, 57.) – Bárður Olsen (Jobin 
Drangastein, 61.), Dan í Soylu – Símin Hansen, Dion Splidt, Símun 
Samuelsen – Patrik Johannesen (Rasmus Dan Sørensen, 70.)
Gult kort: Símun Samuelsen, Patrik Johannesen, Símin Hansen
Venjari: Trygvi Mortensen
 
HB-ÍF 4-1 (3-0)
1-0: Fróði Benjaminsen 9.
2-0: Bartal Wardum 17.
3-0: Øssur Dalbúð 21.
3-1: Clayton Soares 81.
4-1: Øssur Dalbúð 88.
Dómari: Rúni Gaardbo

HB: Teitur Matras Gestsson – Jógvan Rói Davidsen, Jóhan 
Troest Davidsen, Bartal Wardum, Ári Mohr Jónsson (Daniel 
Johansen, 52.) – Hjalti Kárason Djurhuus, Fróði Benjaminsen – 
Christian R. Mouritsen (Pál Mohr Joensen, 78.), Teit Jacobsen, 
Ari Mohr Olsen (Tróndur Jensen, 74.) – Øssur Dalbúð
Gult kort: Teit Jacobsen
Venjari: Jan C. Dam
ÍF: Elias Rasmussen – Dánjal Pauli Højgaard (Hanus Eliasen, 66.), John 
Daniel Guðjónsson, Ingi Sørensen, Alex José dos Santos – Karl Løkin, 
Kristoffur Jakobsen (Dánjal á Lakjuni, 60.) – Andy Olsen, Clayton 
Soares, Ari Ó. Ellingsgaard – Adeshina Lawal (Margeir Toftegaard, 76.)
Gult kort: John Daniel Guðjónsson
Venjari: Símun Eliasen og Jákup Mikkelsen

TB-Skála 1-1 (0-0)
1-0: Poul Ingason br 80.
1-1: Pætur Dam Jacobsen br 89.
Dómari: Alex Troleis

TB: Casper Radza – Eirikur Ellendersen, Teitur Olsen, Ndende 
Adama Guéye, Ragnar Joensen -Andreas Jacobsen, Jákup 
Pauli Breckmann (Heini Mikal Mortensen, 83.) - Rógvi 
Joensen, Salmundur Bech, Kofi Appiah - Poul Ingason
Gult kort: Jákup Pauli Breckmann
Venjari: Sigfríður S. Clementsen
Skála: Andras Gango – Jónhard Frederikberg, Fritleif í Lambanum, 
Jákup Jakobsen, Rógvi Egilstoft Nielsen – Símun Petur Poulsen, Pætur 
Dam Jacobsen – Ólavur Mikkelsen, Edvin Jacobsen, Jákup Johansen 
(Jan I. Hansen, 80.) – Brian Jacobsen (Rasmus Andersson, 80.)
Gult kort: Brian Jacobsen
Venjari: Pauli Poulsen

Effo-deildin støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 Víkingur	 26	 18	 4	 4	 56	 24	 +32	 58 
2	 KÍ	 26	 18	 3	 5	 61	 25	 +36	 57
3	 NSÍ	 26	 17	 1	 8	 57	 35	 +22	 52 
4	 B36	 26	 13	 7	 6	 41	 26	 +15	 46
5	 HB	 26	 12	 6	 8	 42	 28	 +14	 42 
6	 ÍF	 26	 9	 5	 12	 41	 56	 -15	 32
7	 TB	 26	 7	 6	 13	 29	 43	 -14	 27 
8	 Skála	 26	 6	 7	 13	 23	 39	 -16	 25
9	 AB	 26	 4	 6	 16	 30	 46	 -16	 18 
10	 B68	 26	 0	 7	 19	 19	 77	 -58	 7

